ASSALAT O WASSALAM OALAIKA YA SAYYEDDI  YA  RASOOL ALLAH
 

Quran Pak Mein ALLAH Ta’ala  Farmata Hei:

“ALLAH  Ki  Misl  Koi  Shey  Nahi  Hei.”
                                    ( Al-Shora:10)
ALLAH TA’ALA ki Zaat Ki  Misl Koi Cheez Nahi Hei. Wo YAKTA hai. ALLAH ki  Zaat  K  Bare  Mein Na  Koi  BAYAN Hei, Na  Koi KALAM Hei, Na  Koi TAMSEEL  Hei Aur Na  Koi TASHBEEH hai. ALLAH ki  Haqeeqat ko  Sirf MUHAMMAD MUSTAFA (Sallal lahu Alaihe Wassallam) Jante hein K  ALLAH ne Un Ko  Apna  Aap  Dikhaya  Hai.
Lekin RABB TA’ALA ne Apne  NOOR ki  Misal Yoon  Di  hai:

“ ALLAH  Noor  Hai  Aasmanoon Aur  Zameen  Ka, Is k NOOR  Ki  Misal Aisi hai Jese Aik TAAQ  Ho,Is mein  CHARAGH ho,Wo  Charagh  SHEESHA k (Fanoos) mein  Ho, Wo  Fanoos goya ik  SITARA hai Jo Moti  Ki  Tarah Chamak  Raha Hai Jo  Roshan kiya gia  hai BARAKAT Wale ZAITOON k  Darakht se Jo  NA Sharqi Na  Gharbi hai. Qareeb hai  is Ka Tail Roshan Ho  Jae Agarcha ose AAG na Chhouwe,Yeh  NOOR  hi NOOR hai.”
                                                      (Al-Noor:35)
Jamhoor AA’IMA, Mohaddaseen, Fuqha aur Olama (Hazrat Ka’ab Ul Ahbar aur Sa’eed Bin Jabeer Razi ALLAH Anhuma)  k Motabi is Aayat mein ALLAH k Noor ki  jo  Misal  bayan ki Gai hai Os se Morad “ZAAT E  MUHAMMAD”(Sallal lahu Alaihe Wassallam) hai.ALLAH  apne bandoon se yeh farma raha hai k Muajy Tum  Dekh nahi  Sakte,Na  Meri ZAAT ki Koi Misl  Hai  Jis Ko Tum  dekh  Kar samajh  Sako,Agar Mere  NOOR ko dekhna hai To  MUHAMMAD MUSTAFA (Sallal lahu Alaihe Wassallam) ko Dekh  Lo .Beshak  ZAAT E MUHAMMAD , NOOR E  ILAHI  hai.
SHAMMA  DIL , MISHKAAT  TAN, SEENA  ZUJAJA NOOR KA
TERI  SOORAT KE LIYE   AAYA  HAI  SOORAH NOOR KA
Aik aur jagah IRSHAD E RABBANI hai:

“Beshak Tumhare  Paas  ALLAH ki  Taraf se NOOR aur Roshan KITAB  aai hai.”(Al-Ma’ida:15)
     ALLAMA SAYYOTI (Rehmat ULLAH Alaih) is  aayat e Mobaraka ki Tafseer karte hue farmate hein k Yahan  NOOR se Morad NOOR e MUHAMMAD (Sallal lahu Alaihe Wassallam) hai.
Jamia Tirmazi  Mein Asnad e Hasan k sath Hazrat Abou  Hurera (Razi Allah Anhu) se Marwi  hai k :

SAHABA Karam  ne Daryaft kiya k Ya Rasool ALLAH (Sallal lahu Alihe Wassallam) ! Aap ke liye NABUWWAT  Kab  Sabit aur Wajib Kar di gai Thi? HOZOOR PAK (Salla lahu Alihe Wassallam) ne FArmaya; Is  Waqt Jabk AADAM (Alaih Salam)  Abhi  ROOH  aur JISM ke Darmiyan the,.matlab Un ki Tekhleeq bhi  amal mein nahi aai Thi.”
    (Jamia Tirmazi:3377, Mustadrak Alhakim,609: 2 , Mishkaat Almasabeeh,513)
Muhaddas Imam Abdur Razzaq Apni Tasneef mein HAdees bayan karte hein:
[image: image5.png]


Hazrat JAbar Bin Abd ULLAH (Razi ALLAH Anhu) ne Arzi ki, YA RASOOL ALLAH (Sallal lahu Alihe Wassallam) ! ALLAH TA’ALA ne Sab se Pehle kia Cheez peda Farmai? Farmaya, Ae JABIR ! Beshak ALLAH ne Sab se Pehle Apnay NOOR k Fez Se Tere NABI  Ke NOOR ko peda kiya.” 
(Musannaf Abdur Razzaq,  Dalail Un Nabuwwat, Mawahib uladunniya, Tareekh ul Khamees, Madaraj un Nabuwwat)
Hadees Mobaraka mein ALLAH ke Noor Se NABI (Sallal lahu Alaihe Wassallam) ke Noor ka peda hona ka matlab yeh hei k ALLAH ne direct aur beghair kisi Wastay k  NABI Pak k NOOR ko Apnay Noor k Fez se peda kiya. Aur yeh matlab har giz nahi k ( Nauz BILLAH) ALLAH ka NOOR , NABI k Noor k liye Mada hai. Bulk ALLAH ka NOOR, HUZOOR PAK ke NOOr k liye na to Madda hai aur NAHI AAP  ka NOOR, NOOR e ILAHI ka Juzw aur Tukra hai, bulke Os k Faiz se peda kiya gia hai.. Yeh  Khayal karna sareeh KUFR hai k NABI  KA NOOR, ALLAH ke NOOR ka Juzuw (Part) ho gia (Ma’az ALLAH). Bulke  NABI PAK (Salla lahu Aliahe Wassallam) ka NOOR bilawasta aur barah e raast ALLAH ke Noor se peda hua Aur  NOOR-E-ZAAT e ILAHI se morad A’en ZAAT e Ilahi hai.
Aur Jab HUZOOR PAK (Salal lahu Alaihe Wassallam) ke Liye word “NOOR’ bola jata hai to wo AAP ki Bashariyat ki Nafi karne Wala nahi Hota aur nahi in Donoon mein koi Tazad hei. Isliye k  Tekhleeq e NOOR-E-MUHAMMADI aik alag Masla hei aur Iejad e BASHARIYAT E MUHAMMADI (Salall lahu Aliahe Wassallam) aik Juda masla hai.
 
TERI NASL-E- PAAK MEIN HAI ,BACHA  BACHA  NOOR  KA,
AAQA! TOO HAI A’EN E NOOR, TERA SAB GHARANA  NOOR KA

Mera Dil Bhi  Chamka Day, Chamkaney Waley
Chamak Tujh Se Paate  Hein, Sab Paaney Waley
